
Mae’r Cod Llywodraethu i Elusennau wedi’i 
ysgrifennu gan grŵp llywio gwirfoddol 
traws-sector.

Aelodau’r grŵp

Arsyllydd



Mae llywodraethu da yn helpu 
elusennau i gyflawni eu nodau.
Mae’r Cod yn nodi egwyddorion llywodraethu cyffredinol i elusennau eu 
hystyried ac yn helpu i lunio darlun cyffredin o beth mae da yn ei olygu.

Nid yw cydymffurfio â’r Cod yn ofyniad rheoleiddiol. Y Comisiwn Elusennau, 
ac mewn rhai achosion rheoleiddwyr eraill, a’r gyfraith elusennau sy’n 
dweud wrth elusennau beth sy’n rhaid iddynt ei wneud. Mae’r Cod yn 
dilyn canllawiau’r Comisiwn Elusennau, ond yn sylfaenol wahanol iddynt. 
Adnodd ymarferol i ymddiriedolwyr yw hwn i annog trafodaeth am safonau, 
ymddygiadau a phrosesau sy’n ddefnyddiol i feithrin llywodraethu da.

Byddai dilyn egwyddorion a 
chanlyniadau’r Cod yn rhoi sicrwydd cryf 
i randdeiliaid allanol bod elusen yn cael 
ei llywodraethu’n dda.

1. 
Egwyddor sylfaenol

Yr Egwyddorion

Mae’r Cod yn seiliedig ar wyth egwyddor, sy’n dilyn y rhagdybiaeth fod elusen yn bodloni ei 
chyfrifoldebau cyfreithiol a rheoleiddiol fel sefydliad.

1. 
Egwyddor  
sylfaenol

Mae ymddiriedolwyr yn ysgwyddo’r 
cyfrifoldeb am ddeall yr elusen, 
eu cyfrifoldebau a’u dyletswyddau 
cyfreithiol ac yn buddsoddi’r amser 
a’r gofal sydd eu hangen i ddeall y 
pethau hyn.

Rydych chi’n gwybod ei fod yn gweithio:

1. �Pan mae ymddiriedolwyr yn deall eu rôl ac yn ymrwymedig i 
wneud gwaith da, gan sicrhau eu bod yn dysgu’n barhaus ac yn 
neilltuo digon o amser ar gyfer eu cyfrifoldebau.

2. �Pan mae gan ymddiriedolwyr ddealltwriaeth dda o ddogfen 
lywodraethu’r elusen, y dibenion a sut mae’r elusen yn cyflawni 
budd cyhoeddus.

3. �Pan mae gan ymddiriedolwyr ddealltwriaeth gyfredol o sut 
mae’r gyfraith elusennau a rheoliadau ehangach yn ymwneud 
â gwaith eu helusen.

4. �Pan mae ymddiriedolwyr yn gallu cynnal a hyrwyddo safonau 
llywodraethu da, ac yn sicrhau bod rôl y bwrdd yn cael ei 
ddeall a’i gwerthfawrogi drwy gydol yr elusen.

5. �Pan mae ymddiriedolwyr yn gallu adnabod a rheoli 
gwrthdrawiadau buddiannau, a sicrhau mai’r elusen a’i nodau 
sy’n dod yn gyntaf mewn penderfyniadau.

Ymddygiadau

•  �Mae ymddiriedolwyr yn neilltuo amser i’w cyfnod cynefino eu 
hunain ac i gefnogi ymddiriedolwyr newydd 

•  Mae ymddiriedolwyr yn chwilfrydig ac yn awyddus i ddysgu 

•  �Mae ymddiriedolwyr yn buddsoddi amser mewn sicrhau eu 
bod yn ymwybodol o’r newidiadau a chyngor rheoleiddio 
diweddaraf 

•  �Mae ymddiriedolwyr yn rhannu eu profiad a’u harbenigedd 

•  �mae ymddiriedolwyr yn cadw cyfrinachedd fel y bo’n briodol 

•  �Mae ymddiriedolwyr yn adnabod ac yn agored am unrhyw 
wrthdrawiadau rhwng eu buddiannau personol a rhai’r elusen 

•  �Mae ymddiriedolwyr yn cydnabod bod ganddynt gyfrifoldebau 
unigol a chyfrifoldebau a rennir 

Polisïau, prosesau ac ymarferion

• �Mae gan yr elusen broses gytunedig ar gyfer cynefino 
ymddiriedolwyr newydd, sy’n cynnwys:

• canolbwyntio ar yr amcanion elusennol 

• dyletswyddau cyfreithiol elusennau ac ymddiriedolwyr 

• rhwymedigaethau posibl sy’n gysylltiedig â’u rôl 

• �gwybodaeth benodol sy’n berthnasol i’r elusen a’i 
hamgylchiadau arbennig 

• �Mae gan bob ymddiriedolwr fynediad at Ganllawiau’r Comisiwn 
Elusennau, ac yn benodol, Yr Ymddiriedolwr Hanfodol (CC3) 

• �Mae’r hyn a ddisgwylir gan ymddiriedolwyr (gan gynnwys 
ymrwymiad amser, ymddygiad a meysydd y dylent gymryd 
cyfrifoldeb personol drostynt) yn cael eu nodi’n glir gan yr 
elusen 

• �Mae’r bwrdd yn dod o hyd i gyfleoedd rheolaidd i adnewyddu 
a diweddaru ei ddealltwriaeth o’r cyd-destun ehangach y mae 
elusennau yn gweithredu o’i fewn 

• �Mae’r bwrdd yn cyfathrebu â rhanddeiliaid mewnol ac allanol 
ynghylch ei waith 

• �Mae gan yr elusen bolisi a phroses ar gyfer rheoli 
gwrthdrawiadau buddiannau, ac ar gyfer derbyn rhoddion a 
lletygarwch 

9

1. �Egwyddor 
sylfaenol

Ymddygiadau

Polisïau, prosesau  
ac ymarferion

Tystiolaeth 
awgrymedig a 
sicrwydd 

2. �Diben y mudiad

3. Arweinyddiaeth

4. �Moeseg a 
diwylliant

5. �Gwneud 
penderfyniadau

6. �Rheoli 
adnoddau a 
risgiau

7. �Tegwch, 
amrywiaeth a 
chynhwysiant

8. �Effeithiolrwydd 
y bwrdd

© Hawlfraint 2025 Grŵp Llywio Llywodraethu Da



Tystiolaeth awgrymedig a 
sicrwydd 

• Disgrifiad rôl ymddiriedolwr 

• Rhestr wirio ar gyfer cynefino

• Hyfforddiant cynefino 

• �Mae gan bob ymddiriedolwr gopi o ddogfen lywodraethu’r 
elusen 

• �Caiff ymddiriedolwyr eu cyfeirio at ganllawiau rheoleiddiol 
ychwanegol gan y Comisiwn Elusennau a rheoleiddwyr 
perthnasol eraill 

• �Polisi gwrthdrawiadau buddiannau, datganiadau o fudd wedi’u 
cofnodi mewn cofnodion, cofrestr gyfredol o fuddiannau 

• Cod ymddygiad ymddiriedolwyr

• Tystiolaeth o fod mewn cyfarfod a pharatoi ar ei gyfer 

Perthnasol i elusennau mawr iawn yn unig: 
• Llawlyfr llywodraethu

2. 
Diben y mudiad

Mae’r bwrdd yn glir ynghylch 
nodau’r elusen a sut mae’r rhain 
o fudd i rai neu bob aelod o’r 
cyhoedd. Mae’n sicrhau bod 
gweithgareddau yn cael eu targedu 
at gyflawni’r nodau hynny yn y 
tymor byr a’r hirdymor.

Rydych chi’n gwybod ei fod yn gweithio:

1. �Pan mae’r bwrdd yn blaenoriaethu’r bobl a’r achosion a 
wasanaethir gan yr elusen.

2. �Pan mae’r bwrdd yn cydweithio i ddatblygu gweledigaeth 
hirdymor y mudiad.

3. �Pan mae’r bwrdd yn gosod nodau mwy tymor byr ar gyfer y 
mudiad ac yn cytuno ar sut bydd y rhain yn cael eu cyflawni.

4. �Pan mae effaith fesuradwy dros amser o’r gwahaniaeth y mae’r 
mudiad yn ei wneud a sut mae’n cyflwyno budd i’r cyhoedd.

5. �Pan mae’r bwrdd yn addasu ymagwedd yr elusen i 
adlewyrchu’r newidiadau yn yr amgylchedd gweithredu.

12© Hawlfraint 2025 Grŵp Llywio Llywodraethu Da

1. �Egwyddor 
sylfaenol

2. �Diben y mudiad

Ymddygiadau

Polisïau, prosesau  
ac ymarferion

Tystiolaeth 
awgrymedig a 
sicrwydd 

3. Arweinyddiaeth

4. �Moeseg a 
diwylliant

5. �Gwneud 
penderfyniadau

6. �Rheoli 
adnoddau a 
risgiau

7. �Tegwch, 
amrywiaeth a 
chynhwysiant

8. �Effeithiolrwydd 
y bwrdd



Ymddygiadau

• �Mae’r bwrdd yn canolbwyntio ar y materion sydd bwysicaf i 
lwyddiant cenhadaeth yr elusen  

• �Mae’r bwrdd yn pwyso a mesur y dystiolaeth o safbwynt 
amrediad o randdeiliaid, nid y rhai mwyaf swnllyd neu’r mwyaf 
dyfalbarhaus yn unig 

• �Mae’r bwrdd yn ystyried rhanddeiliaid presennol a darpar 
randdeiliaid wrth wneud penderfyniadau 

• �Mae’r bwrdd yn flaengar a phellweledol, ac yn defnyddio 
mewnwelediadau o ffynonellau amrywiol 

• �Mae’r bwrdd yn asesu perfformiad yr elusen, gan ystyried 
nodau hirdymor yr elusen a’r cyd-destun presennol 

• �Mae’r bwrdd yn agored i syniadau, ymagweddau neu 
bartneriaethau newydd pan fydd y rhain yn cefnogi diben yr 
elusen 

• �Wrth ystyried gweithgareddau newydd, mae’r bwrdd yn ystyried 
a ydynt yn gweddu â’r dibenion elusennol

• �Bydd y bwrdd yn myfyrio ar y dibenion elusennol hyn o bryd 
i’w gilydd i weld a oes angen eu diweddaru ac i wirio bod y 
gweithgareddau yn cyd-fynd â’r dibenion  

Polisïau, prosesau ac ymarferion

• �Mae’r bwrdd yn mynd ati’n rheolaidd i adolygu sut mae 
newidiadau yn yr amgylchedd gweithredu yn effeithio ar y 
gwaith o gyflawni diben yr elusen 

• �Gan gynnwys rhanddeiliaid, mae’r bwrdd wedi sefydlu 
gweledigaeth hirdymor a damcaniaeth ynghylch sut mae 
gweithgareddau’r elusen yn arwain at newid 

• �Mae’r bwrdd wedi cytuno ar strategaeth neu gynllun busnes 
sy’n gosod nodau clir i’w cyflawni dros amserlen benodol 

• �Mae dull cytunedig o fonitro’r cynnydd yn erbyn y strategaeth 
neu’r cynllun busnes 

• �Mae’r bwrdd yn ystyried barnau defnyddwyr gwasanaethau a 
rhanddeiliaid allweddol eraill yn rheolaidd 

• �Mae’r bwrdd yn defnyddio tystiolaeth fewnol ac allanol i wella ei 
waith a deall effaith ehangach yr elusen 

• �Mae’r bwrdd yn gallu dangos sut mae’r elusen yn darparu budd 
i’r cyhoedd 

• �Mae’r bwrdd yn cydweithio â mudiadau eraill drwy 
bartneriaethau neu drefniadau uno pan fydd y rhain yn 
cynyddu effaith yr elusen 

• �Mae’r bwrdd, pan fo’n berthnasol, yn gosod amcanion clir ar 
gyfer ymgyrchu a lobïo, gan sicrhau bod pob gweithgaredd yn 
datblygu dibenion yr elusen ac er pennaf fudd yr elusen 

Tystiolaeth awgrymedig a 
sicrwydd

• �Dogfennau sy’n amlinellu gweledigaeth, nodau, strategaeth a 
chynllun busnes yr elusen 

• �Tystiolaeth o’r cysylltiad rhwng gweithgareddau’r elusen a’i 
effaith hirdymor (e.e. theori newid) 

• �Agendâu cyfarfodydd bwrdd yn adlewyrchu’r ffocws ar 
genhadaeth yr elusen yn eang

• �Dangosyddion perfformiad allweddol

• �Mesurau effaith, a allai gynnwys adborth ac adroddiadau 
gwerthuso 

• �Adroddiad blynyddol ymddiriedolwr yn nodi gwaith, cyllid a 
gwariant yr elusen dros y flwyddyn ddiwethaf 

• �Mesurau boddhad rhanddeiliaid (e.e. rhoi adborth ar 
wasanaethau, neu arolwg safbwyntiau)

• �Dadansoddiadau o sut mae – neu sut allai – newidiadau 
yn yr amgylchedd gweithredu effeithio ar yr elusen (e.e. 
dadansoddiad SWOT (cryfderau, gwendidau, cyfleoedd 
a bygythiadau)  neu PESTLE (gwleidyddol, economaidd, 
cymdeithasol, technolegol, cyfreithiol ac amgylcheddol)

• �Diagram o strwythur ehangach y mudiad (gan gynnwys 
partneriaid neu is-gwmnïau)

3. 
Arweinyddiaeth

Mae’r elusen yn cael ei harwain 
gan fwrdd effeithiol sy’n rhoi 
arweinyddiaeth strategol yn unol â 
dibenion a gwerthoedd yr elusen.

Rydych chi’n gwybod ei fod yn gweithio:

1. �Pan mae ymddygiadau’r ymddiriedolwyr yn gweddu â diben a 
gwerthoedd yr elusen.

2. �Pan mae eglurder a pharch at rolau arwain gwahanol y 
cadeirydd, y bwrdd a (phan maen nhw’n bodoli) y prif swyddog 
gweithredol a’r staff uwch.

3. �Pan mae ymddiriedolwyr yn glir ynghylch y gwahaniaeth rhwng 
atebolrwyddau eu rolau fel ymddiriedolwyr ac atebolrwyddau 
unrhyw rolau gwirfoddol eraill y maen nhw’n eu gwneud ar 
gyfer yr elusen.

4. �Pan mae’r bwrdd, o dan arweiniad y cadeirydd, yn creu 
amgylchedd lle gall pobl gyfrannu’n effeithiol.

5. �Pan mae’r bwrdd, pan fydd staff, yn rhoi cymorth a her 
effeithiol i staff uwch.

Ymddygiadau

• �Mae ymddiriedolwyr yn mynd ati’n weithredol i hyrwyddo 
gwerthoedd yr elusen, gan ddangos yr ymddygiadau a 
ddisgwylir ac arwain drwy esiampl 

• �Mae ymddiriedolwyr yn parchu rolau a dirprwyaethau 
diffiniedig 

• �Mae ymddiriedolwyr yn barchus a chwrtais ac yn ymwybodol o 
sut y mae pobl eraill yn gweld eu hymddygiad, yn enwedig os 
oes ganddynt gefndiroedd a phrofiadau gwahanol iawn 

• �Mae ymddiriedolwyr yn cyfrannu trwy gwestiynu a herio 
syniadau mewn modd agored ac adeiladol

• �Mae ymddiriedolwyr yn barod i ymgymryd â rôl lysgenhadol yn 
ôl y gofyn

• �Mae’r cadeirydd yn gweld pan allai ymddiriedolwyr unigol fod 
yn y sefyllfa orau i gymryd rôl fwy arweiniol ac yn helpu’r bwrdd 
i weithio gyda’i gilydd fel tîm  

I elusennau â staff:
•  �Mae’r bwrdd yn gofyn am, ac yn gwerthfawrogi 

safbwyntiau staff 
•  �Mae ymddiriedolwyr yn rhoi’r un faint o gymorth a 

her i’r tîm gweithredol 
•  �Mae’r cadeirydd yn buddsoddi amser mewn 

datblygu’r gydberthynas ag aelod uchaf y staff

Polisïau, prosesau ac ymarferion

• �Mae’r bwrdd yn diffinio ac yn cytuno ar y gwerthoedd sy’n 
gweddu â diben yr elusen 

• �Mae ymddiriedolwyr yn sicrhau bod gwerthoedd yr elusen yn 
helpu i ddarparu arweiniad ar gyfer penderfyniadau mawr 

• �Mae’r cadeirydd yn arwain y gwaith o sicrhau bod y bwrdd yn 
gweithredu’n gydlynol, gan wneud penderfyniadau cadarn a 
meithrin cydberthnasau da

• �Pan fydd ymddiriedolwyr yn ymgymryd ag unrhyw rôl fwy 
arweiniol (e.e. trysorydd neu gadeirydd pwyllgor), maen nhw’n 
adrodd a chyfathrebu’n glir i’r bwrdd  

• �Mae ymddiriedolwyr sy’n gysylltiedig â gweithgareddau 
gweithredol yn gwahaniaethu’r rhain yn glir o’u rôl fel 
ymddiriedolwyr 

• �Mae’r bwrdd yn dilyn proses deg ac agored ar gyfer penodi’r 
cadeirydd, gan nodi’r priodweddau sydd eu hangen

• �Mae ymddiriedolwyr yn myfyrio ar y ddynameg o fewn y bwrdd 
a chyda staff uwch, ac yn datblygu ffyrdd cynhwysol o weithio 

I elusennau â staff:
•  �Mae prosesau clir ar gyfer penodi, arfarnu, cefnogi 

a thalu staff uwch 
•  �Mae’r bwrdd yn glir ynghylch rôl, cyfrifoldebau a 

disgwyliadau’r tîm arweinyddiaeth weithredol 
•  �Mae’r bwrdd yn rhoi modd i staff a gwirfoddolwyr 

roi adborth a chyngor gonest ac uniongyrchol

Tystiolaeth awgrymedig a 
sicrwydd

• ��Cyfres o werthoedd wedi’u diffinio’n glir 

• ��Cod ymddygiad ymddiriedolwr

• ��Disgrifiadau rôl ar gyfer rolau swyddogion, gan gynnwys y 
cadeirydd 

• Arfarniadau rheolaidd o’r cadeirydd a’r ymddiriedolwyr 

I elusennau â staff:
•  �Cynllun dirprwyo a chyfrifoldebau wedi’u diffinio ar 

draws y bwrdd ac unrhyw staff gweithredol a/neu 
uwch 

•  �Rheoliadau wedi’u dogfennu ar drafodiadau 
ariannol (a allai fod wedi’u cynnwys yn y cynllun 
dirprwyo) 

•  �Cofnodion cyfarfodydd rheoli rheolaidd, gosod 
amcanion ac arfarniadau rhwng y cadeirydd a’r prif 
swyddog gweithredol  

•  �Proses ar gyfer ymdrin ag anghydfodau rhwng 
ymddiriedolwyr, anghydfodau rhwng y bwrdd a 
staff a chwynion am ymddiriedolwyr 

•  �Polisïau a gweithdrefnau adnoddau dynol priodol 
(e.e. cyflogau staff, arfarniadau staff uwch)

4. 
Moeseg a diwylliant

Mae’r bwrdd wedi cytuno ar y 
safonau a’r gwerthoedd sy’n llunio 
ymddygiadau a diwylliant yr elusen. 
Mae hyn yn cynnwys bod yn agored 
am sut mae’r elusen yn gweithredu 
ac ymateb i adborth mewn modd 
ystyriol.

Rydych chi’n gwybod ei fod yn gweithio:

1. �Pan mae’r bwrdd wedi cytuno ar gyfres o werthoedd ac 
ymddygiadau disgwyliedig ar gyfer yr elusen, ac aelodau’r 
bwrdd yn dangos sut maen nhw’n gweithio’n gyson.

2. �Pan mae’r bwrdd yn mabwysiadu safonau clir i’r elusen eu 
dilyn.

3. �Pan mae ymddiriedolwyr yn ystyriol o ganlyniadau moesegol, 
cymdeithasol ac amgylcheddol eu penderfyniadau.

4. �Pan mae cwynion a phryderon yn cael eu cymryd o ddifrif, 
yn cael eu trin yn deg ac yn cael eu defnyddio fel cyfleoedd i 
ddysgu a gwella. 

5. �Pan mae’r bwrdd yn agored am sut mae’r mudiad a’i 
lywodraethiant yn gweithio.

Ymddygiadau

• �Mae ymddiriedolwyr yn arwain drwy esiampl, gan gynnal 
safonau moesegol uchel o ran eu hymddygiad a’u prosesau 
penderfynu 

• �Mae’r cadeirydd yn mynd i’r afael ag ymddygiadau 
ymddiriedolwyr, y tu mewn a thu allan i gyfarfodydd, pan na 
fydd y rhain yn bodloni’r disgwyliadau cytunedig 

• �Mae ymddiriedolwyr yn mynd ati’n weithredol i ystyried 
gwerthoedd a moesau’r elusen wrth wneud penderfyniadau, 
ac yn cydnabod y gallai’r rhain fod yn wahanol i’w gwerthoedd 
personol 

• �Mae ymddiriedolwyr yn ystyried sut mae diben a gwerthoedd 
yr elusen yn cysylltu’n uniongyrchol ag unrhyw gyfrifoldebau 
moesol, cymdeithasol neu amgylcheddol eraill 

• �Mae ymddiriedolwyr yn meithrin diwylliant lle mae pawb yn 
teimlo’n ddiogel ac yn teimlo eu bod yn cael eu parchu 

• �Mae ymddiriedolwyr yn mynd ati’n weithredol i wrando a 
dangos parch mewn cyfarfodydd 

• �Mae ymddiriedolwyr yn dweud pan fydd ganddynt bryderon 
ynghylch llywodraethiant neu weithrediadau’r elusen 

• �Mae ymddiriedolwyr yn cymryd yr amser i fyfyrio a dysgu o 
gamgymeriadau a chanlyniadau anfwriadol  

Polisïau, prosesau ac ymarferion

• �Mae’r bwrdd yn sicrhau bod diwylliant ac ymarfer y mudiad yn 
cyd-fynd â’r gwerthoedd a nodwyd 

• �Mae’r bwrdd yn sicrhau bod cyfres gynhwysfawr o bolisïau ar 
waith sy’n ymdrin â sut mae’r mudiad yn gweithio 

• �Mae polisïau priodol a hyfforddiant sy’n ymwneud â moeseg 
ar waith, gan gynnwys polisïau ar ddiogelu, cwynion, twyll a 
chwythu’r chwiban 

• �Mae canllawiau wedi’u cyhoeddi ar sut gall rhanddeiliaid leisio 
pryderon 

• �Mae gan y bwrdd broses diwydrwydd dyladwy ac adolygu ar 
gyfer cydberthnasau â phartneriaid, cyllidwyr a chyflenwyr 

• �Mae’r bwrdd yn ystyried a oes codau neu safonau gwirfoddol 
eraill y mae’n dymuno i’r elusen eu dilyn 

• �Mae ymddiriedolwyr yn effro i anghydbwysedd amhriodol o 
bŵer o fewn y bwrdd a’r elusen, ac yn cymryd camau i fynd i’r 
afael â nhw a’u hatal 

• �Mae’r elusen yn dangos tryloywder priodol pan fydd 
methiannau, gan rannu’r hyn y mae wedi’i dysgu a sut mae wedi 
rhoi newidiadau ar waith

• �Mae’r bwrdd yn ystyried sut mae’r elusen yn cael ei gweld gan 
y bobl a’r mudiadau sy’n gysylltiedig â’i gwaith, yn ogystal â’r 
cyhoedd ehangach 

• �Mae’r bwrdd wedi trafod sut mae ei waith yn cael ei rannu’n fwy 
eang o fewn y mudiad ac yn allanol 

Tystiolaeth awgrymedig a 
sicrwydd

• �Cyfres o werthoedd cytunedig

• �Cod(au) ymddygiad ar gyfer y bwrdd, aelodau, staff a 
gwirfoddolwyr 

• �Dogfen gyfredol yn crynhoi’r polisïau i’r bwrdd eu hadolygu, 
gyda’r dyddiadau adolygu 

• �Adborth gan y cyhoedd, defnyddwyr, staff a gwirfoddolwyr 

• �Adroddiadau ynghylch cwynion, twyll, chwythu’r chwiban a 
diogelu 

• �Hyfforddiant i ymddiriedolwyr ar bynciau fel diogelu a moeseg 

• �Tystiolaeth o fabwysiadu safonau sefydledig (pan fydd y rhain 
yn berthnasol), fel y Cod Ymarfer Codi Arian a’r Cod Ymarfer 
Digidol i Elusennau 

• �Polisi ar gyfer treuliau ymddiriedolwyr 

• �Mae proffiliau ymddiriedolwyr a staff uwch neu ymddiriedolwyr 
i’w gweld ar wefan yr elusen

• �Mae ymagwedd yr elusen at dendrwyr, cytundebau ysgrifenedig 
a chontractau â chyflenwyr trydydd parti yn adlewyrchu ei 
gwerthoedd a’i moesau

• �Polisi caffael

• �Polisi derbyn rhoddion (neu roddion a lletygarwch) 

• �Polisi buddsoddi moesegol (pan fydd yn berthnasol)

5. 
Gwneud  
penderfyniadau

Mae’r bwrdd yn gwneud 
penderfyniadau effeithiol sy’n 
gweddu orau â dibenion yr elusen. 
Mae ymddiriedolwyr yn ysgwyddo 
cyfrifoldeb personol dros ystyried 
pob penderfyniad yn ofalus a dod i 
gytundeb.

Rydych chi’n gwybod ei fod yn gweithio:

1. �Pan mae eglurder ynghylch pa benderfyniadau sy’n cael eu 
gwneud ar ba lefel o’r mudiad, gan gynnwys rhai strategol y 
gellir dim ond cael eu gwneud gan y bwrdd.

2. �Pan mae’r bwrdd yn defnyddio’i amser yn drefnus ac yn 
effeithiol i ganolbwyntio ar y pethau iawn ar yr amser iawn.

3. �Pan mae gan y bwrdd yr wybodaeth a’r dadansoddiad sydd ei 
angen arno i wneud penderfyniadau amserol, gwybodus.

4. �Pan mae’r bwrdd yn ystyried y perfformiad blaenorol a’r 
perfformiad presennol er mwyn dysgu gwersi ar gyfer 
perfformiad y mudiad yn y dyfodol. 

5. �Pan mae’r bwrdd yn gallu olrhain, adolygu a dysgu o’i 
benderfyniadau.

6. �Pan mae ymddiriedolwyr yn edrych ar safbwyntiau gwahanol 
cyn uno y tu ôl i benderfyniadau bwrdd.

Ymddygiadau

• ��Mae ymddiriedolwyr yn parchu rolau a chyfrifoldebau 
dirprwyedig 

• ��Mae ymddiriedolwyr yn agored i syniadau, yn cwestiynu 
gwybodaeth ac yn gwirio cywirdeb pan fydd angen

• ��Mae ymddiriedolwyr yn cydnabod terfynau eu gwybodaeth/
arbenigedd ac yn mofyn cyngor priodol, heb ildio’r cyfrifoldeb 
dros ddeall y materion a gwneud penderfyniadau

• ��Mae ymddiriedolwyr yn herio a thrafod mewn modd adeiladol 

• ��Mae ymddiriedolwyr yn helpu i symud trafodaethau ymlaen er 
mwyn dod o hyd i atebion

• ��Mae ymddiriedolwyr yn rhannu cyfrifoldeb ac atebolrwydd ar y 
cyd, hyd yn oed pan na fyddant yn cytuno â phenderfyniad 

• ��Mae cadeiryddion pob pwyllgor yn gweithio gyda chadeirydd y 
bwrdd i sicrhau ymagwedd integredig at waith y bwrdd 

• ��Mae cadeiryddion pwyllgorau yn sicrhau cyfathrebiadau 
effeithiol gan bwyllgorau er mwyn cefnogi prosesau 
penderfynu’r bwrdd 

Polisïau, prosesau ac ymarferion

• ��Mae’r bwrdd yn eglur o ran y materion sydd wedi’u neilltuo iddo ef 
benderfynu arnynt – ac yn diweddaru’r rhain yn gyson 

• ��Mae agendâu a phapurau cyfarfodydd wedi’u dylunio i roi’r 
wybodaeth gywir a’r amser i ymddiriedolwyr drafod materion 
allweddol  

• ��Mae’r cadeirydd yn weithredol yn nyluniad agendâu cyfarfodydd er 
mwyn sicrhau bod amser y bwrdd yn cael ei ddefnyddio’n effeithiol 

• ��Gall y bwrdd gael gafael ar agendâu, papurau bwrdd a 
gwybodaeth bwysig arall yn hawdd ac yn ddiogel 

• ��Mae’r bwrdd yn ystyried a oes angen unrhyw is-bwyllgorau ar 
gyfer ei waith, a’r angen am arbenigedd ychwanegol gan aelodau 
pwyllgor cyfetholedig 

• ��Mae amserlen arfaethedig a threigl o gyfarfodydd bwrdd (a 
phwyllgor pan fydd y rhain yn bodoli), a chyfarfodydd y bwrdd yn 
ddigon aml i gyflawni ei gyfrifoldebau 

• ��Gwneir penderfyniadau gan ystyried polisïau cyfredol yr elusen, ei 
hadnoddau ariannol ag awydd y bwrdd am risg 

• ��Mae’r bwrdd yn penderfynu ar ba benderfyniadau i’w dirprwyo ac i 
bwy 

• ��Gall y bwrdd fonitro a goruchwylio bod ei benderfyniadau yn cael 
ei roi ar waith 

• ��Mae’r bwrdd yn gosod rheolau ysgrifenedig clir ar ddirprwyo, 
rheoliadau ac adrodd ac yn eu hadolygu’n rheolaidd 

• ��Mae disgwyliadau clir ynghylch pryd a sut dylai materion gael eu 
huwchgyfeirio os yw trothwy’r rhan y mae’r bwrdd yn ei chwarae 
wedi’i gyrraedd  

• ��Mae’r bwrdd yn sicrhau bod gan bwyllgorau gwmpas, diben a 
phwerau clir a chymysgedd o sgiliau a phrofiad 

• ��Mae proses effeithiol ar gyfer sut mae gwaith pwyllgorau yn bwydo 
i mewn i’r bwrdd 

• ��Gall y bwrdd gael gafael ar gyngor annibynnol, proffesiynol os oes 
angen i gyflawni ei ddyletswyddau 

• ��Mae’r bwrdd yn deall pryd i gymryd cyngor, er enghraifft, pan fydd 
penderfyniadau ag effaith ariannol sylweddol, neu weithgareddau 
newydd (fel gweithio dramor, ymgyrchu neu fasnachu)

Tystiolaeth awgrymedig a 
sicrwydd

• �Cynllun dirprwyo, gan gynnwys materion sydd wedi’u neilltuo i’r 
bwrdd, yn unol ag adolygiad blynyddol 

• �Terfynau awdurdodi wedi’u dogfennu (a allai fod wedi’u 
cynnwys yn y cynllun dirprwyo)

• �Cylch gorchwyl i bwyllgorau 

• �Cofnodion bwrdd sy’n dangos y rhesymeg dros benderfyniadau 
a chamau gweithredu  

• �Sesiynau cynefino i staff uwch sy’n ymdrin â llywodraethu a 
gweithio gyda byrddau 

• �Agendâu cyfarfodydd bwrdd sy’n adlewyrchu strategaeth yr 
elusen ac sy’n glir ynghylch pryd fydd y bwrdd yn gwneud 
penderfyniadau  

• �Papurau bwrdd sy’n nodi data a ffactorau allweddol ar gyfer 
gwneud penderfyniadau gwybodus, gan gynnwys y risgiau 
cysylltiedig 

• �Papurau bwrdd sy’n darparu dadansoddiad, gan gynnwys 
metrigau neu ddangosyddion sy’n dangos perfformiad dros 
amser

• �Gweithdrefnau ar gyfer penderfyniadau sydd angen eu cymryd 
y tu allan i gylchred cyfarfod y Bwrdd 

• �Data meincnodi (e.e. ar gyfer dyfarniadau cyflog)

• �Mynediad digidol at ddogfennau llywodraethu, gan gynnwys 
cofnodion bwrdd hanesyddol 

Perthnasol i elusennau mawr iawn yn unig: 
• �Tystiolaeth o’r bwrdd yn derbyn cyngor arbenigol 

mewnol neu allanol ar lywodraethu pan fydd angen

6. 
Rheoli adnoddau  
a risgiau

Mae’r bwrdd yn cymryd cyfrifoldeb 
dros stiwardio, datblygu a dyrannu 
adnoddau. Mae’r bwrdd yn nodi’r 
risgiau i gyflawni nodau’r elusen ac 
yn cytuno ar sut i ymdrin â’r rhain. 
Mae’r bwrdd yn gofyn am sicrwydd 
bod risgiau yn cael eu rheoli’n 
briodol.

Rydych chi’n gwybod ei fod yn gweithio:

1. �Pan mae’r bwrdd yn deall gallu, capasiti ac adnoddau’r elusen 
yn dda, ac yn eu defnyddio mor effeithiol â phosibl i gyflawni 
nodau cyfredol a hirdymor yr elusen.

1. �Pan mae’r bwrdd yn asesu a yw ymagwedd yr elusen at yr 
adnoddau a’i defnydd ohonynt yn gynaliadwy ac a oes angen 
newid sylfaenol neu beidio. 

1. �Pan mae’r bwrdd yn nodi’r risgiau allweddol i gyflawni ei nodau 
a’r camau gweithredu sydd angen eu cymryd i’w rheoli.

1. �Pan mae’r bwrdd yn gwrthbwyso cymryd risgiau a diogelu 
defnyddwyr gwasanaethau, staff ac adnoddau’r elusen.

1. �Pan mae’r bwrdd yn sicrhau bod fframweithiau rheolaeth a 
rheoli risg yn effeithiol, ac yn eu hadolygu’n rheolaidd.

Ymddygiadau

• �Mae’r holl ymddiriedolwyr yn cofleidio eu cyfrifoldeb dros ddeall 
cyllid ac adnoddau’r elusen 

• �Mae ymddiriedolwyr yn agored ac yn barod i godi’u llais a gofyn 
cwestiynau ynghylch data neu ddadansoddiadau nad ydynt yn 
eu deall  

• �Mae ymddiriedolwyr yn defnyddio gwybodaeth a data i’w helpu 
i wneud penderfyniadau 

• �Mae ymddiriedolwyr yn ceisio gwneud y defnydd gorau o 
asedau’r elusen a’u defnyddio mewn modd cyfrifol 

• �Mae ymddiriedolwyr yn rhagweithiol mewn nodi a mynd i’r afael 
â risgiau a chyfleoedd 

• �Pan mae’n briodol, mae’r bwrdd yn cefnogi hawl yr elusen 
i fynegi ei barn ar ei chenhadaeth, hyd yn oed os yw’r farn 
honno’n amhoblogaidd 

Polisïau, prosesau ac ymarferion

• �Mae’r bwrdd yn cytuno ar gyllideb flynyddol ar gyfer y flwyddyn ariannol 
sy’n cyd-fynd â strategaeth, nodau a gwerthoedd yr elusen 

• �Mae’r bwrdd yn derbyn gwybodaeth ariannol reolaidd, cywir a hygyrch 
am berfformiad presennol a rhagamcanol yr elusen

• �Mae’r bwrdd yn cadw llygad ar gynaliadwyedd ei ffynonellau incwm 

• �Mae’r bwrdd yn effro i’r risgiau i bobl ac yn trafod y risgiau hyn (e.e. 
diffygiad neu orddibyniaeth ar rywun) 

• �Mae’r bwrdd yn sicrhau bod yr elusen yn dilyn y gofynion adrodd priodol 
sy’n berthnasol i’w maint a math 

• �Mae’r bwrdd yn derbyn adroddiadau ynghylch cwmpas, perfformiad ac 
anghenion buddsoddi eiddo ac ystadau’r elusen

• �Mae ymddiriedolwyr yn mynd ati’n ofalus i adolygu’r adroddiad a 
chyfrifon blynyddol a’u cymeradwyo ar y cyd 

• �Mae risgiau mawr a risgiau sy’n dod i’r golwg yn cael eu hadolygu’n 
rheolaidd, ac mae fframwaith rheoli cadarn 

• �Mae ymddiriedolwyr wedi cytuno ar lefel y risg y byddant yn ei goddef, 
gan gynnwys defnyddio arian wrth gefn (pan fyddant yn bodoli) yn unol 
â pholisi cronfeydd wrth gefn y bwrdd 

• �Mae gweithdrefnau ar gyfer uwchgyfeirio cyfathrebiadau i’r bwrdd a allai 
amharu ar enw da’r mudiad (gan gynnwys drwy gyfryngau cymdeithasol)

• �Mae’r bwrdd yn sicrhau bod yr elusen yn cydymffurfio â’r cyfreithiau a 
rheoliadau diogelu data 

• �Os yw’n berthnasol, mae’r bwrdd yn pennu ymagwedd at fuddsoddi 
sy’n canolbwyntio nid yn unig ar elw ariannol ond hefyd ar ddiben a 
gwerthoedd yr elusen 

Tystiolaeth awgrymedig a 
sicrwydd

• �Adroddiadau a rhagolygon ariannol rheolaidd (o leiaf bob 
chwarter) a blynyddol 

• �Gwaith craffu allanol ar ddatganiadau ariannol blynyddol drwy 
archwiliad annibynnol neu archwiliad i elusennau 

• �Polisïau a gweithdrefnau ariannol 

• �Adolygiad o reolaethau mewnol 

• �Polisi cronfeydd wrth gefn

• �Yr adroddiad a chyfrifon blynyddol 

• �Amrediad priodol o bolisïau ar gyfer staff a/neu wirfoddolwyr 

• �Polisi ar gyfer defnyddio technoleg ac adnoddau deallusrwydd 
artiffisial (AI) 

• �Polisi codi arian (os yw’n berthnasol)

• �Polisïau gwrth-lwgrwobrwyo a gwrth-dwyll 

• �Polisi chwythu’r chwiban

• �Fframwaith rheoli risg

• �Cofrestr risg a gymeradwywyd gan y bwrdd

• �Llythyrau rheoli archwiliadau 

• �Polisi cyfryngau cymdeithasol

35

Perthnasol i elusennau mawr iawn yn unig: 
• �Polisi a fframwaith buddsoddi sydd hefyd wedi ystyried 

Egwyddorion Llywodraethu Buddsoddiadau Elusennau
• �Strategaeth ystadau

7. 
Tegwch, amrywiaeth  
a chynhwysiant

Mae gan y bwrdd ymagwedd 
glir, gytunedig ac effeithiol at 
gefnogi tegwch, amrywiaeth a 
chynhwysiant (EDI) drwy gydol y 
mudiad, gan gynnwys yn ei ymarfer 
ei hun.

Rydych chi’n gwybod ei fod yn gweithio:

1. �Pan mae’r bwrdd yn creu amgylchedd croesawgar lle caiff pobl 
o bob cefndir a safbwynt eu clywed a’u parchu’n gyfartal.

2. �Pan mae’r bwrdd yn ymrwymedig i ddeall sut mae 
anghydraddoldeb o ran adnoddau, cyfleoedd a phŵer yn 
effeithio ar yr elusen, ei gwaith, ei defnyddwyr a’r bwrdd ei 
hun.

3. �Pan mae’r bwrdd yn gosod nodau EDI clir ac yn sicrhau 
cynnydd drwy gynlluniau, adnoddau a monitro pwrpasol.

4. �Pan mae’r bwrdd yn defnyddio amrediad o gefndiroedd, 
profiadau ac arbenigeddau amrywiol i wella prosesau 
penderfynu.

Ymddygiadau

• �Mae ymddiriedolwyr yn ceisio deall y gwahaniaethu a’r 
anghydraddoldeb sy’n bodoli mewn cymdeithas a sut mae’n 
dangos ei hun yn eu helusen eu hunain 

• �Mae ymddiriedolwyr yn dangos eu bod yn chwilio am, ac yn 
gwerthfawrogi, safbwyntiau amrywiol 

• �Yn eu trafodaethau a’u dadleuon, mae ymddiriedolwyr yn 
ystyried y lleisiau amrywiol a allai fod yn absennol o’r ystafell 
fwrdd a sut gallant glywed y lleisiau hyn orau 

• �Mae ymddiriedolwyr yn ystyried sut gallai ffyrdd o weithio neu 
iaith yr elusen fod yn allgau pobl yn anfwriadol 

• �Mae ymddiriedolwyr yn deall y gall cynnig a derbyn adborth ar 
brofiadau, teimladau ac ymddygiadau ynghylch EDI deimlo’n 
heriol ac yn gweithio mewn modd parchus er mwyn dysgu 

• �Mae ymddiriedolwyr yn helpu i greu a chynnal diwylliannau, 
arferion ac ymddygiadau cynhwysol yng ngwaith y bwrdd a’r 
elusen

• �Mae’r cadeirydd a’r ymddiriedolwyr unigol yn gweithredu’n 
gyflym i adnabod a stopio ymddygiad amhriodol 

Polisïau, prosesau ac ymarferion

• ��Mae’r bwrdd yn gwybod yn gwmws pam mae EDI mor bwysig i’r 
elusen, ei chyd-destun a chyflawniad ei nodau 

• ��Mae’r bwrdd yn ceisio deall amrywiaeth eang o safbwyntiau, 
yn enwedig safbwyntiau defnyddwyr yr elusen (lle’n briodol) a 
chymunedau a ymyleiddiwyd  

• ��Mae’r bwrdd yn gweithio gyda rhanddeiliaid i sicrhau bod gan 
y mudiad ymagwedd glir at EDI, yn unol â nodau, strategaeth, 
diwylliant a gwerthoedd yr elusen 

• ��Mae’r bwrdd yn sicrhau bod trefniadau ac adnoddau priodol ar 
waith i fonitro a chyflawni cynlluniau a thargedau EDI y mudiad, 
gan gynnwys y rheini sy’n ymwneud â’r bwrdd 

• ��Mae’r bwrdd yn manteisio ar gyfleoedd dysgu a/neu fyfyrio o 
bryd i’w gilydd i gael dealltwriaeth well o’r rhwystrau i gynnydd 
a’r newidiadau sydd eu hangen 

• ��Mae’r bwrdd yn rhannu gwybodaeth â’r cyhoedd am ei 
lwyddiannau a’i heriau o ran datblygu’r nodau EDI 

Tystiolaeth awgrymedig a 
sicrwydd

• �Ymagwedd gytunedig i EDI yn y mudiad, ei waith ac ar y bwrdd 

• �Adborth a/neu fetrigau, fel arolygon defnyddwyr, staff a 
gwirfoddolwyr 

• �Gwybodaeth gyhoeddedig am gynnydd yr elusen ar y cynlluniau 
a’r targedau 

• �Cofnod o weithgareddau dysgu a datblygu EDI 

• �Mabwysiad arferion sy’n ceisio sicrhau diwylliant ac arferion 
cynhwysol

8. 
Effeithiolrwydd  
y bwrdd

Mae’r bwrdd yn gweithio’n dda 
gyda’i gilydd ac yn defnyddio 
cydbwysedd priodol o sgiliau, 
profiadau, cefndiroedd a 
gwybodaeth. Mae’n adolygu ei 
berfformiad yn rheolaidd ac yn 
cymryd camau i wella.

Rydych chi’n gwybod ei fod yn gweithio:

1. �Pan mae gan y bwrdd y gymysgedd gywir o sgiliau, gwybodaeth 
a phrofiad i gyflawni dibenion yr elusen.

2. �Pan mae prosesau agored ar gyfer recriwtio a/neu ethol 
aelodau bwrdd.

3. �Pan mae’r bwrdd yn ymrwymedig i’w ddatblygiad, gan gynnwys 
cynefino ymddiriedolwyr, dysgu i unigolion a dysgu i’r bwrdd 
cyfan.

4. �Pan mae prosesau adeiladol a rheolaidd ar gyfer adolygu 
perfformiad ymddiriedolwyr unigol, y cadeirydd a’r bwrdd yn 
gyffredinol.

5. �Pan mae prosesau diffiniedig, clir ar gyfer rheoli anghydfodau 
ac anghytundebau rhwng ymddiriedolwyr ac aelodau staff.

Ymddygiadau

• �Mae ymddiriedolwyr yn ymhél â’r mudiad y tu allan i 
gyfarfodydd mewn ymdrech i ddysgu am ei weithgareddau a 
meithrin cydberthnasau

• �Mae ymddiriedolwyr yn parchu gweithdrefnau cytunedig y 
bwrdd, gan gynnwys terfynau rolau 

• �mae ymddiriedolwyr yn gwneud cyfraniad positif i ddynameg y 
tîm 

• �Mae ymddiriedolwyr yn barod i roi, derbyn a gweithredu ar 
adborth 

• �Mae’r cadeirydd yn ceisio deall cymhellion a chryfderau 
ymddiriedolwyr, ynghyd â’r meysydd sydd angen iddynt eu 
datblygu, ac yn eu cefnogi i fynd i’r afael â’u hanghenion 
datblygu  

• �Mae’r cadeirydd yn cynnig adborth ac anogaeth i 
ymddiriedolwyr 

• �Mae ymddiriedolwyr yn cynnig adborth ac anogaeth i’r 
cadeirydd 

• �Mae’r bwrdd yn cymryd camau i fyfyrio, dysgu a gwella 

Polisïau, prosesau ac ymarferion

• �Mae gan y bwrdd y gymysgedd angenrheidiol o sgiliau, 
gwybodaeth a phrofiadau (gan gynnwys profiadau bywyd) i roi 
cyfeiriad a throsolwg, ac mae’n ystyried y gymysgedd hon yn 
gyson  

• �Mae dull recriwtio ffurfiol a thryloyw ar waith i recriwtio 
ymddiriedolwyr newydd, sy’n cynnwys hysbysebu seddau gwag  

• �Eir ati i chwilio am ymddiriedolwyr newydd a’u penodi neu eu 
henwebu ar gyfer etholiad trwy edrych ar eu rhinweddau yn 
erbyn meini prawf gwrthrychol  

• �Mae’r bwrdd o faint priodol, fel arfer, rhwng pump a 12 
ymddiriedolwr 

• �Cynigir cyfleoedd dysgu a datblygu i ymddiriedolwyr 

• �Mae cylchred benodi ac ymddeol ymddiriedolwyr wedi’i mapio 
ac yn galluogi i’r olyniaeth gael ei rheoli mewn modd amserol   

• �Mae’r bwrdd yn ystyried penodi ymddiriedolwr neu is-gadeirydd 
sy’n gallu:

• �cynnig seinfwrdd i’r cadeirydd 

• �helpu gyda phryderon ynghylch y cydberthnasau o fewn y 
bwrdd, neu rhwng y bwrdd a staff uwch 

• �trefnu i’r cadeirydd gael ei arfarnu’n briodol 

• �Mae ymddiriedolwyr yn cael cyfleoedd di-ri i roi adborth ar y 
ffordd y mae’r bwrdd yn gweithio a sut gellir gwella hyn 

• �Mae prosesau cytunedig ar gyfer adolygu perfformiad y bwrdd 
(yn ddelfrydol, bob blwyddyn) a’r cadeirydd ac ymddiriedolwyr 
unigol 

• �Caiff ymddiriedolwyr eu penodi am gyfnod cytunedig o amser, 
yn unol ag unrhyw ddarpariaethau cyfansoddiadol neu statudol 
perthnasol 

• �Pan fydd ymddiriedolwr wedi gwasanaethu am fwy na 
naw mlynedd, bydd ei ailbenodiad yn ddarostyngedig i 
adolygiad trwyadl, ac wedi’i egluro yn adroddiad blynyddol yr 
ymddiriedolwyr 

• �Mae’r elusen yn egluro ei phroses ar gyfer gwerthuso’r bwrdd 
yn adroddiad blynyddol yr ymddiriedolwyr  

• �Pan gaiff ymddiriedolwyr eu hethol gan aelodau, cefnogir 
aelodau i chwarae rhan wybodus yn y prosesau; ynghyd â 
hyn, mae ymddiriedolwyr a etholwyd gan aelodau yn derbyn 
cymorth cynefino i ddeall y gwahaniaeth rhwng cynrychioli barn 
a gweithredu er pennaf fudd yr elusen 

Tystiolaeth awgrymedig a 
sicrwydd

• �Asesiad rheolaidd o’r galluoedd sydd eu hangen ar y bwrdd i 
ddeall unrhyw fylchau mewn sgiliau 

• �Tystiolaeth o ymdrechion i lenwi bylchau mewn sgiliau drwy 
hyfforddi’r bwrdd, recriwtio neu gael cyngor arbenigol 

• �Cyfnodau sefydlog i ymddiriedolwyr er mwyn adnewyddu’r 
bwrdd – dim mwy na naw mlynedd oni bai bod tystiolaeth o 
resymau eithriadol 

• Cynllun olyniaeth ar gyfer y bwrdd a’r pwyllgorau 

• Polisi a thystiolaeth o recriwtio agored 

• Tystiolaeth o ymrwymiad ymddiriedolwyr i ddysgu a datblygu 

• �Cyllideb ar gyfer gweithgareddau datblygu bwrdd 

• �Diwrnodau cwrdd i ffwrdd a gweithgareddau cryfhau tîm, lle 
gellir edrych ar ddynameg y tîm  

• �Cofnod o gynnal adolygiadau rheolaidd o’r bwrdd, y cadeirydd 
ac ymddiriedolwyr unigol, gyda mewnbwn staff (pan fydd yn 
berthnasol)  

• �Tystiolaeth o groesawu adborth a gweithredu ar yr adborth 
hwnnw  

• Proses datrys anghydfodau gytunedig ar gyfer ymddiriedolwyr

46

1. �Egwyddor 
sylfaenol

2. �Diben y mudiad

3. Arweinyddiaeth

4. �Moeseg a 
diwylliant

5. �Gwneud 
penderfyniadau

6. �Rheoli 
adnoddau a 
risgiau

7. �Tegwch, 
amrywiaeth a 
chynhwysiant

8. �Effeithiolrwydd 
y bwrdd

Ymddygiadau

Polisïau, prosesau  
ac ymarferion

Tystiolaeth 
awgrymedig a 
sicrwydd

